
KISKÊYIHTÊN CÎ? 
Cîstahowêwin êkwa cîstahowêwin itwêmakan pâh-pêyakwan 
kîkway.

Kîkway anima cîstahowin?
Cîstahowin êwako maskihkiy ka-nâtâmostawêw 
ayisiyiniwa ka-ayâhk pâh-pîtos itâspinêwina, 
tâpiskôc influenza (tahkaciwin) êkwa mihkwasêwin. 
Ôhi itâspinêwina ta-kî-nawac âyiman ahpô mîna 
nipahiwêmakan.

Ki-miyaw osêpinîwin pihkohtâwin êwako 
pimohtacikêwin ohci atâmiyawa, cells êkwa 
tissues kahkiyaw ka-mâmawî atoskêmakahkihk 
ta-nâtâmostakêw miyaw asicâyihk itâspinêwin. 
Ispîhk oskayi âhkosiwina pîhtikwêmakan ki-miyaw, 
ôma sêpinîwin pihkohtâwin osihtâw kihci proteins 
isiyihkâtêw sohkapinêwin ta-nôtina âhkosiwina, 
mâka âhkosiwina kêyapic ka-kî-âhkosêhikon. 
Cîstahowina wîcihtâw ki-sêpinîwin pihkohtâwin  
ta-isohtât sohkapinêwin ta-nôtina itowa itâspinêwina, 
êka ka-ayâhk êwako itâspinêwin. Cîstahowina mîna 
ki-wîcihikon êka ta-misi âhkosiyin kîspin ki-nakiskâtên 
itâspinêwin âhkosiwina kîhtwâm ati-nîkân.

KISKÊYIHTÊN CÎ? 
Cîstahowina nâtâmostawêw awâsisak, oski-ayak êkwa kîsi-
ohpikiwiyiniwak mihcêt ka-astâsihk ohci ka-âsôskamâtohk 
itâspinêwina, tâpiskôc omikîwâspinêwin êkwa diphtheria.

Cîstahowina mêkiw miyo nâtâmostawêwin
Nistam-Iyiniwak, Ayaskîmow êkwa Âpihtawikosisânîsak Kêhtê-ayak mâtinamakêwak kiskêyihtamowin ohci ‘miyo maskihkiya’ êkwânihi  
kî-âpacihtân kinwêsîskamik ta-nakina âhkosiwin mîna nanâtawihiwêw ayisiyiniwa ka-âhkosicik. Mihcêt ôhi maskihkiya kêyapic anohc âpacihtân. 

Cîstahowina mîna miyo maskihkiy. Nâtâmostawêw awâsisa, oski-ayak 
êkwa kîsi-ohpikiwiyiniwak mihcêt ohci ka-âsôskamâtohk itâspinêwina, 
piko tanima itahtopiponêwin mîna piko ispîhk.

© Credit: Tina Campbell

KISKÊYIHTÊN CÎ? 
Cîstahowêwin êwako mâmawaci nâtâmostawêwin 
sicâyihk cîstahowin-kipihtinikêwin itâspinêwina piko 
tanima itahtopiponêwin. Cîstahowina miywâsinwa 
mîna atoskêmakan. Pisiskêyihtam ayisiyiniw osêpinîwin 
pihkohtâwin ta-sôhkahk!

Cîstahowina miywâsinwa
Cîstahowina miywâsinwa mîna atoskêmakan. Kânata ayâw 
âhkwâtan paminikêwin ta-pakitêyihta mîna ta-pisiskêyihta 
cîstahowina mîna tânisi isi ka-âpacihtahk. Cîstahowina  
wa-wîhkâc wâpahcikâtêwa kiki ê-miywâsiki, asici pisiskêyihtamin 
kiki piko itowa mayiskâkôwina êkwa itiskakêwin.

Ôma cîstahowin nawac miywâsin ispisci ka-ayâhk itâspinêwin.

KISKÊYIHTÊN CÎ? 
Pâsci nikotwâsikomitanaw askiy, cîstahowina kî-paspînam ayiwak 
pimatisiwin ispisci kotak nêsowisiwin nakinikêwin.

Cîstahowêwina kêyâpic nitawêyihtâkwanwa anohc
Cîstahowêwina kî-wîcihiwêw ta-nakina sisiwêpayiwin mihcêt ohci itâspinêwina. Atiht itâspinêwina – tâpiskôc polio êkwa diphtheria – kêkâc osâmi 
namatakon pîhci Kânata.

Kîspin ayisiyiniwak êka ka-cîstahohcik, cîstahowin-kipihtinikêwin 
itâspinêwina nawat ayiwâk kâwî ka-ispayinwa. Ka-cîstahokawêyin 
ki-wîcihikon ta-kanawêyihtamin ôhi itâspinêwina kwêtatê isi kiki 
kahkiyaw awiyak – nâspici.

© Credit: Belinda Daniels

KISKÊYIHTÊN CÎ? 
Awâsisak mâwaci ê-nâtâmostakêhk ohci cîstahowin-kipihtinikêwin 
itâspinêwina ispîhk ka-otihtikocik kahkiayw ocîstahowina ispîhk  
ka-nitawêyihtakwahkihk.

Tânispîhk ta-kî-ayâhk cîstahowina?
Nahipayiwin mitoni kistêyihtâkwan ispîhk ohci cîstahowêwin. 
Cîstahowina miyo atoskêmakan ispîhk nahiyikohk ka-otinikâtêk, 
mâcihtân ispîhk pêpîsisak kêyapic osk-âyisak. Pêpîsisak nawac  
na-nêsowisiwak isi itâspinêwina âstamêhk nîso itahtopiponêwin. 

Mihcêt cîstahowina ka-itêyihtâkwahkihk ispîhk ka-apisîsihk ta-mêkiw 
nâtâmostawêwin nanatohk itâspinêwina ohci. Atiht cîstahowina 
piko nâtâmostakêw kiki tânitahto askiya. Oski-ayak êkwa kîsi-
ohpikiwiyiniwak ta-nitawêyihtakwahk kâh-kîhtwâm cîstahowin 
kiki atiht cîstahowina ta-âhkami nâtâmostakêhk. Atiht itâspinêwina 
ispayin piko isi kêhtêyiniwak awâsisak ahpô kîsi-ohpikiwiyiniwak 
(tâpiskôc HPV êkwa shingles). Êkwânihi cîstahowina ta-kî-mêkihk 
ispîhk nanâtohk itahtopiponwêwin.

Oski-ayak êkwa kîsi-ohpikiwiyiniwak ta-kî-ayâcik cîstahowin-
kipihtinikêwin itâspinêwina kîspin kî-patahamwak atiht ispîhk 
ka-kî-awâsisicik. Pîkiskwâta kimaskihkîwiyiniw ta-kêhcinahoyin 
sêhkê mastaw ta-ayâyin kicîstahowina. Ka-ayâyin kahkiyaw 
kicîstahowina kiwîcihikon ta-kanawêyimikoyin, kiwîtotîmâkanak 
êkwa kimâmawâyâwinihk ê-miyw-âyâhk.

KISKÊYIHTÊN CÎ? 
Ka-cîstahokawêyin ka-apisîsi ta- nâtâmostawêw awâsisak wîpac 
awâsisiwin mîna sâpô opimatisiwiniwâw. Ka-kî-kakwêcimâw 
kimaskihkîwiyiniw kiki âcimowasinahikan ohci kicîstahowêwina 
mîna kicawâsimisak ohci.

Tânisi isi ta-kiskisi kiko cîstahowina âsay ka-ayâhk êkwa kiko  
ka- nitawêyihtakwahk?
Maskihkîwiyiniwak ka-mêkicik cîstahowina pisiskêyihtamwak kiko 
cîstahowina ka-kî-otihtikocik. Kîspin ki-otihtikon cîstahowin ohci kotak 
awiyak êka kimaskihkîwiyinim (ahpô kîspin kiwâpamawak pâh-pîtos 
maskihkîwiyiniwak), miywâsin ta-pisiskêyihtamin mîna mâtinamâkê 
ki-âcimowasinahikana asici kihci kimaskihkîwiyinim (kîspin ki-ayâwâw). 
Ahpô itikwê piko ta-wâpahtahowêyin kêhcinahowin ê-otihtikoyin 
atiht cîstahowina kiki papâmâcihôwin, kiskinwahamâtowikamik 

ahpô atoskêwin. Osk-âyisak awâsisak mâna nitawêyihtakwan 
kêhcinahowêwin ispîhk ka-pôni cîstahokawicik pâmwayês  
ka-mâcihtahk ita kanawêyimâwasowin ahpô kiskinwahamâtowikamik.

Kîspin namôy kêhcinahon kîspin ta-ayâyin cîstahowin ahpô kîspin 
asay ê-ayâyin pêyak itowahk, kakwêcim kimaskihkîwiyiniw kihtwâm 
ki-kikyokêwin. – ahpô itikwê ayâwak âcimowasinahikan ahpô  
ta-itêyihtâmwak kîkway.

© Credit: Gina Lollabridgida

KISKÊYIHTÊN CÎ? 
Nôhawasowin mâtinamâkêw atiht nâtâmostawêwin ohci itâspinêwina 
wîpac kicawâsimis opimatisiwin, mâka êkwânima nâtâmostawêwin 
namatakon mayâw nôhawasowin nakinikâtêw.

Cîstahowina êwako kistêyihtâkwan 
kiki nawac miyw-âyâwin
Cîstahowina êwako kistêyihtâkwan ta-miyw-âyâhk. 
Kiskêyihtamowin ohci cîstahowina ta-kî-wîcihikow onîkihikomâwak, 
kanawêyihcikêwak êkwa kotak kîsi-ohpikiwiyiniwak ta-osihtacik 
katawa itêyihtamowina ta-nâtâmostawêhk awâsis, oski-ayak, 
wiyawâw êkwa omâmawâyâwinihk.

© Credit: iStockPhoto.com, ID 1371961623

Nakiskamowin âhkosiwina
Ki-nakiskênaw âhkosiwina tahto kîsikâw, kîspin ohci awâsisak ka-mêtawêcik ita kanawêyimâwasowin ahpô kiskinwahamâtowikamikohk, 
kiyokawêwak owîcêwâkanak, ka-itohtêhk nâkatêyimisowin kiyokêwin pîhci mâmawâyâwinihk, ahpô ka-itohtêhk ita ka-itahkamikahk kîkway 
ahpô mâmawâyâwinihk wîhkohkêwin.

Âhkosiwina ta-kî-wêhci sisiwêpayiwin mîna papâsi. Ohtostotamowin, cahcâmowin, pîkiskwêwin ahpô nikamowin êkwânihi ka-isi âsôskamatohk 
âhkosiwina pêyak ayisiyiniw isi kotak. Âhkosiwina mîna ta-kî-sisiwêpayin ispîhk ayisiyiniw sâminam kîkway ka-misiwanâta ohci âhkosiwina, 
êkwa sâminam oskîsikwa, oskiwan ahpô otôn. 

Atiht âhkosiwina itocikêmakan itâspinêwina êkwânihi nawac âyiman mîna ta-kî-itocikêmakan pôni-pimâtisiwin. Kistêyihtâkwan kiki awâsisak, 
oski-ayak êkwa kîsi-ohpikiwiyiniwak ta-cîstahohcik tahtwâw êkosi isi sêpinîwin pihkohtâwin kwayâci notinam ôhi nawac âyiman itâspinêwina.  
Ka-cîstahokawêyin ka-apisîsi ta-nâtâmostawêw awâsisak mêkwâc ka-ohpikicik mîna sâpô opimatisiwiniwâw.

KISKÊYIHTÊN CÎ? 
Âhkosiwina ta-kî-pimâtan kinwêsîs tahkoc âpacihcikanisa 
tâpiskôc miciminikana, cikâstêpayihcikan mêskocipicikêwin 
êkwa mêcawâkanisa.

Tânisi isi ta-kipihtinamin sisiwêpayiwin  
ohci âhkosiwina:

• Cîstahowêwina sêhkê mastaw ta-ayâyin.
• Ohtostota mîna cahcâmow pîhci kispiton, namôy kicihcîy.
• Manâ sâmina kîsikwa, kiskiwan mîna kitôn asici kicihcîya.
• Kisîpêkinicihcê wâh-wîpac asici kisîpêkinikan mîna nipiy kanakê nîsitanaw cipahikanis ahpô, kîspin namôy kaskihon ta-kisîpêkinicihcêyin, 

âpacihta ka-maskawâkamik kisîpîkinicihcêwâpoy.
• Kanâcihtâ âpacihcikanisa êkwa kahkiyaw kîkway ka-mâmawi-âpacihtahk wâh-wîpac asici kanâcihcikan.
• Kawiya mâtinamâtok tipiyawê âpacihcikana tâpiskôc kisîpêkâpitêhona, kâskipâsona, minihkwâcikana, oyâkana ohci mâmawâyâwinihk 

wîhkohkêwina, tomihkwâkana, etc.
• Kîspin kiâhkosin, kîkiwahk ayâhkan mîna manâ nakiskawik kotakak.
• Miyo mîcisow mîna waskawî tahto kîsikâw ta-maskawisihk ki-miyaw, mâmitonêyihcikan mîna ahcahkowin.

KISKÊYIHTÊN CÎ? 
Ihtakon ta-isi kipihtinamin sisiwêpayiwin mihcêt ohci ka-âsôskamâtohk 
itâspinêwina pîhci kîkiwahk kimâmawâyâwinihk.

Kiskêyihta kiskêyihtamohiwêwina, 
namôy tahkaciwin!
Itahto askiy tahkaciwin influenza cîstahowin êwako isi miywâsin  
ta-nâtâmostasoyin, kiwîtotîmâkanak mîna kimâmawâyâwinihk.

Ayâwâwasow ayisiyiniw, osk-âyisak awâsisak, ayisiyiniw asici 
katôhpinêwin itâspinêwina êkwa kêhtê-ayak êkwâniki nawac iyikohk  
ta-astâsihk âyimihowina mîna âhkosîwikamik ayâwin ohci influenza. 
Ôma influenza cîstahowin ka-itêyihtâkwahkihk kiki ayisiyiniw 
nikotwâsik pîsimwêwin ahpô awasimê. Pîkiskwâta kimaskihkîwiyinim 
ta-ayâyin ôma influenza ka-cîstahokawêyin itahto askiy.

KISKÊYIHTÊN CÎ? 
Ôma tahkaciwin influenza miyiwiwin mêskocipayin mâna itahto askiy, 
kiko ohci kistêyihtâkwan ta-ayâyin tahkaciwin cîstahowin itahto askiy.

Cîstahowêwin êkwa  
kîsi-ohpikiwiyiniwak
Cîstahowina namôy piko kiki awâsisak êkwa oski-ayak.  
Kîsi-ohpikiwiyiniwak nitawêyihtakwan ta-cîstahokawicik  
ta-yahkipita onâtâmostawêwin asicâyihk atiht cîstahowin 
kipihtinikêwin itâspinêwina mîna ta-osihtahk sêpinîwin  
asicâyihk kotak itâspinêwina êkwânihi nawac ayiwâk iyinito  
isi kîsi-ohpikiwiyiniwak.

KISKÊYIHTÊN CÎ? 
Ihtakonwa cîstahowina êkwânihi ta-nâtâmostawêw kîsi-ohpikiwiyiniwak 
ohci shingles mîna mistahi iyinito itowahk kisisowâspinêwin.

Kiko itowahk itiskakêwin  
ta-kî-ihtatêyihtamân?
Mistahi ayisiyiniw miyomahcihow mwêstas cîstahokawêwin, mâka atiht ayisiyiniw  
môsihtaw apisîs mayiskâkôwina tâpiskôc:

• Pêpîwiwak êkwa awâsisak ta-kî-nayêhtâwisiw ahpô nôhtêhkwasiwak (osâmi iyikohk)

• Ayâwak akâwâc kisisowin

• Mihkwâw ahpô apsîs mihkonâkwan wîsakêyihtamowin pâkipayiwin ita ka-cîstahow

• Ayâwak wîsakêyihtam ita ospiton cîstahokawêwin kiki aciyaw

Ôhi mâyamahcihowina êkwânihi ohcitaw mîna namôy kinwês pêyak kîsikâw ahpô nîso iyikohk. Pâmwayês ta-sipwêhtêyin kimaskihkîwiyiniw otatoskêwikamik 
ahpô tipiyaw nanâtawihiwê-kamikohk, kakwêcim kimaskihkîwiskwêw ahpô maskihkîwiyiniw kîkway ta-itotamin ta-âciwinamin wîsakêyihtamowin ahpô 
têyisiwin ohci cîstahowêwin.

Nawac âyiman mayiskâkôwina ohci cîstahowêwin namôy mwâsi ka-ispayik.

KISKÊYIHTÊN CÎ? 
Mistahi ayisiyiniw ta-kî-cîstahokawêwak, kiyâm kîspin otakikomiwak 
ahpô apsîs kisisowak.

Tânisi isi niki wîcihâw osk-âyisak 
awâsisak mêkwâc cîstahowêwin?
Awâsisak pisiskâpahtamwak tânisi isi onîkihikomâwak ahpô 
kanawêyihcikêwak ê-isi môsihocik. Kîspin kitôhtamêyihtên ahpô 
kisêkisin, kicawâsimis ta-môsihtâw êkwânima Ka-âstêyêyihtamin 
mîna natomahcihowin, ayamiwin, nikamowin ahpô tahkonâwasowin 
kicawâsimis mêkwâc cîstahowêwin ta-wîcihik nawac ta-wêhcasiniyow 
kiki wiyawâw – mîna kiya. Wanâhiwêwin kicawâsimis asici 
mêcawâkanisa, cihkâstêpayihcikana ahpô âcimowina ta-wîcihik 
mîna ta-âciwinikâtêk wîsakêyihtamowin mîna kakwâtakihtâwin. 

Ka-kî-wîcihâw kipêpîsis ta-kâmwâciyât: 

• Kêhcinahow kipêpîsimis nawac ta-wêhcasinêyik (namôy 
nôhtêhkatêw, âsiyânihkêpison pastêyow, wêhcasiniyow otayiwinisa)

• Kakwê âstêyêyihtahk. Kipêpîsis ta-môsihow ispîhk  
ka-kitôhtamêyihtên ahpô kisêkisin mîna ta-kî-ohpihikiw  
ki-pîkwêyihtamowin.

• Têpiyawêha kipêpîsimis asici kâmwâci-pîkiskwêwin. Pîkiskwê ahpô 
kâmwâci nikamo. Sâmina, ahpô tahkonâ kipêpîsimis.

• Kanawâpamâ oskîsikohk mîna pâhpisi.

• Nawac ta-wêhcasin cîstahikan kîspin kipêpîsimis pêyahktak 
miciminâw. Kimaskihkîwiskwêw ahpô maskihkîwiyiniw  
ka-wîcihik ta-micimihk kipêpîsimis ta-kiyamapêhk.

• Nôhâwasowin ahpô môcêyâpiskos asamêwin kipêpîsimis 
pâmwayês, mêkwac êkwa/ahpô mwêstas cîstahowêwin.

• Namôy nânitaw kîspin kipêpîsimis mâtow mêkwac êkwa/ahpô 
mwêstas cîstahowêwin.

Nawac miywâsin ta-wîhtamahcik awâsisak ohci cîstahokawêwin 
pâmwayês cîstahowêwin. Pîkiskwâtatik kicawâsimisak mîna 
wîhtamowik: 

• Tânêhki ka-cîstahohcik: “Ta-kanawêyimikoyin, 
kiwîtotîmâkanak êkwa kiwîcêwâkanak kanawêyihtâkosiwin!”

• Kîkway ta-ispayin: “Maskihkiy ka-mêkawin kispitonihk.”

• Tânisi namôsihtân: “Ka-môsihon cahkahiwêwin kispitonihk 
êwako môsihowin tâpiskôc cîstinamowin, mâka mitoni 
aciyâw kiki! Ka-kî-wîcihtân nawac iyikohk ta-kiyamapêyin”.

• Sîhkimik kicawâsimisak ta-tahkonahkik ka-miywêhtahkik 
omêcawâkanis, masinahikan ahpô nikamowin isi kiyokêwin.

KISKÊYIHTÊN CÎ? 
Ka-kî-wîcihâw kicawâsimisak nawac ta-wêhcasiniyow kiki wiyawâw  
ka-ayâcik cîstahowin.

Aniki maka kêhtêyiniwak awâsisak, oski-ayak êkwa kîsi-ohpikiwiyiniwak? 
Tânisi isi ta-wîcihit kicawâsimis mêkwâc cîstahowêwin:

• Pîkiskwâta kicawâsimis wîpac ta-kwayâcihow kiki cîstahowêwin.

• Kakwê âstêyêyihtahk. Kicawâsimis ta-kiskêyihtam kîspin kisêkisin ahpô ka-wanêyihtamin mîna ta-kî-ohpihikiw ki-pîkwêyihtamowin isi sêkisiwin ahpô 
kisôwasowin.

• Micimina mîna pîkiskwata kicawâsimis mêkwac cîstahowêwin.

• Wanâhiwêwin kicawâsimis mêkwac cîstahowêwin asici:

 ° Ka-miywêhtahkik omêcawâkanis, masinahikan ahpô nikamowin

 ° Wîhtamow âcimowina ahpô wawiyasowin

 ° Kakwêcim kicawâsimis ta-akihcikêt

 ° Kakwêcim kicawâsimis ta-ohtatâmow 

 ° Kakwêcim kicawâsimis ta-yîkicênahk kicihcîy mêkwac cîstahikan

• Sîhkim kicawâsimis. Kîspin nitawêyihtakwan ayiwâk pêyak cîstahikan, akihcikê asici wiya mîna wîhtamow ispîhk kêkac ka-pôyohk.

• Namôy nânitaw kîspin kicawâsimis mâtow mêkwac êkwa/ahpô mwêstas cîstahowêwin. Âkwaskitina mîna kâkecihitik.

• Mwêstas cîstahowêwin, mamihcim kicawâsimis ka-sôhkêmot. Kiyâm kîspin kicawâsimis kî-âyimihow, mistahi mamihcim. Namôy wâhcasin ta-kiyamapêhk!

Mihcêt osk-âyiwiwak mîna kîsi-ohpikiwiyiniwak sêkisiwak ohci ki-cîstahokawêwin. Kostamowin cîstahikana ahpô wîsakêyihtamowin ta-kî-nanihkâtisiw  
mihcêt ayisiyiniw ahpô kitôhtamêyihtam. Samatapiwin, ohtatâmow, ôhpimê itapi, mîna kâmwâcina kispiton êkota ka-ayâyain cîstahowin ka-kî-wîcihikon  
ta-âstêyêyihtamin pâmwayês, mêkwâc êkwa mwêstas cîstahowêwin.

Natohtamowin kitohcikêwin, nikamowin, ayamihcikêwin ahpô ka-ayamihk asici ayiwak ta-kî-mîna wîcihikon ka-wanâhikon. Pîkiskwâta kimaskihkîwiskwêw 
ahpô maskihkîwiyiniw ohci itowa tôminikana ahpô kotak wîsakêyihtamowin wîcihiwêwin.

KISKÊYIHTÊN CÎ? 
Ka-ohtatâmow mîna kakwê wanâhiwêwin isi ta-mâmitonêyihtamin 
kotak kîkway ta-âciwinam kitôhtamêyihtên ohci cîstahikan.

Maskawâtisiwin êkwa sôhkanwa mâmawâyâwinihk! 

Cîstahowêwina namôy piko nâtâmostawêw ayisiyiniwa ohci cîstahowin-kipihtinikêwin itâspinêwina, wîcihiko mîna ta-kipihtina sisiwêpayin ohci 
ôhi âhkosiwina pîhci mâmawâyâwinihk. Awâsisak, oski-ayak êkwa kîsi-ohpikiwiyiniwak ka-ayâcik cîstahokawêwin nâtâmostawêw ayisiyiniwa ohci 
omâmawâyâwinihk êkwâniki êka cêskwa cîstahokawow, ahpô kiki ayisiyiniw namôy ta-kî-cîstahokawow kiki nêsowisiwin nakinikêwin, asici:

• Pêpîsisak astamêhk nîso pîsimwêw

• Osk-âyisak awâsisak êka kahkiyaw cêskwa ka-otihtikow ocîstahowina

• Ayâwâwasow ayisiyiniw

• Ayisiyiniw asici nêsowisiwin êkwânima nêsowihtâw osêpinîwin 
pihkohtâwin

KISKÊYIHTÊN CÎ? 
Cîstahowêwina nâtâmostawêw kicawâsimisak ohci mihcêt miyiwiwin 
mîna kî-wîcihiwêw ta-nakina sisiwêpayiwin ohci itâspinêwina 
pîhci kimâmawâyâwinihk. Kîspin namôy ki-ayân itâspinêwin, 
namôy ka-kî-âsoskamâkân!

© Credit: iStockPhoto.com, ID 173832595



35 Kawiya Pêho, Cîstahokawi! Cîstahowêwin kiki Nistam-Iyiniwak, Ayaskîmow êkwa Âpihtawikosisânîsak êkwa Mâmawâyâwinihk  
Ayênânêwosâp-Pîsim Âhkami Pîsimwasinahikan – Kisê-pîsim isko Opâskâwêhowi-pîsim

1 Ayîki-pîsim Cîsihiwê Kîsikâw

2

3

4

5

6

7

8

9

10

11

12

13

14

15

16

17

18

19

20

21

22 Askiy Kîsikâw

23

24

25

26

27

28

29

30

AYÎKI-PÎSIM
Âpisisiniwi-kîsikâw pahkihtin âyîtawâyihk Niski-pîsim 22 êkwa Ayîki-pîsim 25



36 Kawiya Pêho, Cîstahokawi! Cîstahowêwin kiki Nistam-Iyiniwak, Ayaskîmow êkwa Âpihtawikosisânîsak êkwa Mâmawâyâwinihk  
Ayênânêwosâp-Pîsim Âhkami Pîsimwasinahikan – Kisê-pîsim isko Opâskâwêhowi-pîsim

Kisîpêkinicihcêwin nakinam sisiwêpayiwin ohci âhkosiwina 

Tânispîhk ta-kisîpêkinicihcêyin:

• Ispîhk kicihcîya wêpâwa

• Pâmwayês ta-mîcisoyin ahpô ka-saminamin mîciwin

• Mwêstas ka-wayawîstamasoyin

• Mwêstas ka-sinikêyihkomêyin, ohtostotamowin ahpo cahcâmowin

• Mwêstas ka-saminicik ki-pisiskêmak ahpô kotak pisiskiwak

• Mwêstas wayawîtimihk ka-ayâyin

• Pâmwayês êkwa mwêstas ka-kiyokawit âhkosiw wahkomâkan 
ahpô wîcêwâkan 

Yahkohtêwin isi miyo kisîpêkinicihcêwin 

1. Sâpopata ki-cihcîya asici nipiy

2. Kisîpêkinikan âpacihta

3. Pîstêw osihta mîna sinikona kicihcîya mêkwac ka-akihcikêyin isko 
nisîtanâw pâh pêyahtak. Kêhcinahow ta-kisîpêkinamin âyîtawâyihk 
kicihcîsa, otahk kicihcîya, sîpa kaskasîyak mîna kiskinawâcihowinis

4. Mimikopâtinena kicihcîya ta-apawacikêhk kahkiyaw kisîpêkinikan

5. Kâsêna kicihcîya asici kanaci kâsîcihcâkan

6. Kiskinwahamâkê miyo kisîpêkinicihcêwin isi kicawâsimisak.  
Ta-nikamowak kiki nisîtanâw cipahikanis mêkwac ka-sinikonahkik 
ocihcîywâwa. Ta-kiskêyihtamwak iyikohk isko katawa ta-kisîpêkincihcihk

7. Kêhcinahow awâsisak ki-wâpamikwawk sêhkê ta-kisîpêkinicihcêyin 

KISKÊYIHTÊN CÎ? 
Kisîpêkinicihcêwin êwako nawac miywâsin ta-isi nakinamin 
sisiwêpayiwin ohci miyiwiwin!

Tânitê ta-itohtêhk kiki cîstahokawêwin? 
Onîkihikomâwak êkwa okanawêyihcikêwak kitêyihtamawêwak kiki 
ocawâsimisa omiyw-âyâwin. Kistêyihtâkwan kiki onîkihikomâwak êkwa 
kanawêyihcikêwak ta-kiskêyihtahkik tânispîhk êkwa tânitê ta-ayâhk 
ocawâsimisa cîstahokawêwin. Tânitê ta-ayâhk cîstahokawêwin êwako 
mamsîwin ohci tânitê ka-wîkiyin – iskonikanihk, ôtênâw ahpô ôcênâs,  
ahpô pîhci sakâsihk ahpô pâtos-âyihk kîwêtinohk mâmawâyâwinihk.

KISKÊYIHTÊN CÎ? 
Kistêyihtâkwan kiki onîkihikomâwak, kanawêyihcikêwak êkwa kotak 
wîtotîmâkanak ta-otihtikocik ocîstahowina sêhkê mastaw ta-ayâcik 
cîstahowêwina ta-kanawêymihcik pêpîsimisak êkwa kêhtê-ayak 
kanawêyihtâkosiwin ohci itâspinêwin. Kawiya wanikiskisi ta-kakwêmit 
kimaskihkîwiyiniw kîspin KIcîstahowêwina sêhkê mastaw Ka-ayâyin.

Pîkiskwâta maskihkîwiskwêw, maskihkîwiyiniw, ahpô tipiyaw 
maskihkîwiyiniw pîhci ki-mâmawâyâwinihk. Ka-kî-mîna pîkiskwâk  
kâ-piskihtahastâhk ahpô tipahaskanihk tipiyaw maskihkîwikamik  
ta-kêhcinâhoyin tânitê ta-ayâhk ki-cîstahowina.

© Credit: iStockPhoto.com, ID 1257714700

1 250 960-5250
NCCIH@UNBC.CA 
NCCIH.CA 

KIKI AYIWÂK KISKÊYIHTAMOHIWÊWIN:
KIHCI-KISKINWAHAMÂTOWIKAMIK OHCI KÎWÊTIN 
BRITISH COLUMBIA
3333 UNIVERSITY WAY, PRINCE GEORGE, BC, V2N 4Z9

Kiki ayiwâk kiskêyihtamohiwêwin: 

Kânata otasihkêwin Awâsisiwân Mâmawohkamâtowin
https://cps.ca/en/clinical/immunization-and-vaccines

Miyw-âyâwin Kânata
www.healthcanada.gc.ca/vaccinate

Nêhiyawak Pamîstakêwin Kânata: Cîstahowêwin kiki Nistam-Iyiniwak 
êkwa Ayaskîmow
www.sac-isc.gc.ca/eng/1581522307599/1581522348005

Tipiyaw Maskihkîwikamik Paminikêwin ohci Kânata
www.publichealth.gc.ca/immunization

Cîstahowêwin Kânata
www.immunize.ca

CANvax
www.canvax.ca

Ôma WASINAHIKANIS pamihcikêwin (Têpêyihtamowin, 
Kakwêcihkêmow, Kâmwâciwin, Wanâhiwêwin)
https://www.aboutkidshealth.ca/card

Âciwina Wîsakêyihtamowin ohci Cîstahowêwin isi Awâsisak êkwa Oski-ayak: 
Kiskinwahikêwin kiki onîkihikomâwak
https://caringforkids.cps.ca/uploads/handout_images/painreduction_
kidsandteens_e.pdf

Kanawâpahta mîna download ôma kiskêyihtamohiwêwin masinahikan mâmawinikêwin mîna kotak âpacihcikana ka-sîtoska cîstahowin mamisîtotamowin 
asicâyihk Nistam-Iyiniwak, Ayaskîmow êkwa Âpihtawikosisânîsak êkwa mâmawâyâwinihk cikâstêpayicikanisihk ita: nccih.ca êkwa nccid.ca. 

